
ATODLEN 2 Rheoliad 2(1)

CYFRIFO'R FFI RHEOLAETHAU SWYDDOGOL

Y ffi rheolaethau swyddogol

1. Y ffirheolaethau swyddogol sy'n daladwy gan weithredydd unrhyw fangre am unrhyw gyfnod
cyfrifyddu yw'r swm sy'n hafal i'r cyfryw ganran o gostau mewn amser a gynhyrchir gan y fangre
honno yn y cyfnod hwnnw ag y mae'r Asiantaeth o'r farn ei fod yn briodol a chaiff yr Asiantaeth
benderfynu canrannau gwahanol ar gyfer mangreoedd gwahanol neu fathau gwahanol o fangreoedd.

2. Caiff yr Asiantacth amrywio unrhyw ganran a benderfynir yn unol 4 pharagraff 1 os
ymddengys iddi ei bod yn briodol iddi wneud hynny.

Datganiadau gan weithredwyr

3. Rhaid i weithredydd unrhyw fangre, ar hawliad a wneir gan yr Asiantaeth, ddatgan beth fydd
yr oriau gwaith a'r arferion gwaith a weithredir gan y gweithredydd ar y fangre.

Cytundebau rhwng yr Asiantaeth a gweithredwyr ynghylch cyflawni rheolaethau ac eithrio
archwilio

4.—(1) Rhaid i'r Asiantaeth a gweithredydd unrhyw fangre—

(a) gwneud pob ymdrech resymol i gytuno ar nifer yr arolygwyr sydd eu hangen at ddiben
cyflawni rheolaethau, ac eithrio archwilio, ar y fangre a nifer yr oriau sydd eu hangen bob
dydd i'r pwrpas hwnnw; a

(b) cadw'r materion y cytunwyd arnynt o dan is-baragraff (a) o dan arolygiaeth.

(2) Os ymddengys i'r Asiantaeth a'r gweithredydd, yn sgil unrhyw adolygiad o'r fath, ei bod
yn briodol gwneud hynny, caniateir iddynt, drwy gytundeb pellach, amrywio unrhyw faterion y
cytunwyd arnynt yn unol ag is-baragraff (1)(a).

(3) Osbydd unrhyw faterion y cytunwyd arnynt yn unol ag is-baragraff (1)(a) wedi eu hamrywion
unol ag is-baragraff (2) rhaid eu trin fel pe cytunwyd arnynt yn unol ag is-baragraft (1)(a).

5—(1) Os yw'r Asiantaeth a'r gweithredydd yn methu a chytuno ar fater a bennir yn is-
baragraff (1)(a) o baragraff 4, rhaid i'r Asiantaeth benderfynu ar y mater a hysbysu'r gweithredydd
o'r penderfyniad hwnnw.

(2) Caiff gweithredydd nad yw'n cytuno & phenderfyniad a wnaed gan yr Asiantaeth yn unol ag
is-baragraff (1), o fewn 3 wythnos ar 61 i'r Asiantaeth ei hysbysu o dan yr is-baragraff hwnnw, ofyn
am i'r penderfyniad gael ei adolygu gan yr Asiantaeth.

(3) Os bydd gweithredydd yn gwneud cais o dan is-baragraff (2) ac yn talu'r Asiantaeth y swm
0 £250 ar ffurf cyfraniad tuag at y costau a dynnir gan yr Asiantaeth mewn cysylltiad a'r adolygiad,
rhaid i'r Asiantaeth adolygu'r penderfyniad o dan sylw a hysbysu'r gweithredydd o'i phenderfyniad.

(4) Os bydd yr Asiantaeth yn penderfynu, yn unol ag is-baragraff (3), bod penderfyniad a wnaed
ganddi yn unol ag is-baragraff (1) yn anghywir, rhaid iddi ad-dalu i'r gweithredydd y taliad a wnaed
gan y gweithredydd yn unol ag is-baragraff (3).

(5) Os—

(a) bydd yr Asiantaeth, yn sgil adolygiad a gynhelir yn unol ag is-baragraff (3), yn penderfynu
bod ei phenderfyniad yn gywir; a

(b) bydd y gweithredydd wedi cydymffurfio a'r hawliad mwyaf diweddar a wnaed gan yr
Asiantaeth yn unol a pharagraff 3,

caiff y gweithredydd ofyn am i'r mater sy'n destun y penderfyniad hwnnw gael ei benderfynu gan
berson a enwebir i'r pwrpas yn unol ag is-baragraff (7)(a).

(6) Rhaid i gais o dan is-baragraff (5) gael ei wneud o fewn 1 wythnos ar 611'r Asiantaeth hysbysu'r
gweithredydd o dan is-baragraff (3).

(7) Os bydd gweithredydd yn gwneud cais o dan is-baragraff (5) —

(a) rhaid i'r Asiantaeth enwebu person i benderfynu ar y mater ar sail y rhestr a luniwyd o
dan is-baragraff (8); a

(b) o fewn 1 mis ar 6l cael ei enwebu—

(i) rhaid i'r person a enwebwyd felly roi cyfle i'r gweithredydd ac i'r Asiantaeth i wneud
cynrychioliadau ar y mater sydd i'w benderfynu,

(i1) rhaid i'r person a enwebwyd felly benderfynu ar y mater o dan sylw,

(ii1) caiff'y person a enwebwyd felly wneud y cyfryw orchymyn o ran y costau a dynnwyd
gan y gweithredydd a'r Asiantaeth ag y mae o'r farn ei fod yn briodol, a

(iv) thaid i'r person a enwebwyd felly hysbysu'r gweithredydd a'r Asiantaeth o'i
benderfyniad ac o unrhyw orchymyn o'r fath.

(8) Rhaid i'r Asiantaeth lunio a chadw rhestr o bobl y caniateir eu henwebu at ddibenion
y paragraff hwn ac ymgynghori &'t sefydliadau hynny yr ymddengys eu bod yn cynrychioli
gweithredwyr cyn cynnwys unrhyw berson ar y rhestr.

(9) Os, yn unol ag is-baragraff (7)(b)(ii), bydd person a enwebwyd yn unol ag is-baragraff (7)(a)
yn penderfynu bod penderfyniad a wnaed gan yr Asiantaeth yn unol ag is-baragraff (3) yn anghywir,
rhaid i'r Asiantaeth ad-dalu i'r gweithredydd y taliad a wnaed gan y gweithredydd yn unol ag is-
baragraff (3).

6. Nid oes dim ym mharagraff 4 neu 5 yn cyfyngu ar yr Asiantaeth wrth iddi gwblhau'r cyfryw
reolaethau ag y mae o'r farn bod eu hangen er mwyn sicrhau bod yr amcanion a bennir yn Erthygl 1.1
o Reoliad 882/2004 yn cael eu cyflawni a bod y thwymedigaeth a bennir yn Erthygl 3.1 o'r Rheoliad
hwnnw'n cael ei bodloni.

Costau mewn amser

7. Cyfrifir y costau mewn amser a gynhyrchir gan unrhyw fangre yn unrhyw gyfnod cyfrifyddu
(yn ddarostyngedig i baragraffau 8 a 9) drwy—

(a) lluosi'r amser (a fynegir mewn oriau a ffracsiynau o awr) a dreulir gan bob arolygydd sy'n
arfer rheolaethau yn y fangre honno yn ystod y cyfnod a'r tal wrth yr awr sy'n gymwys
i'r arolygydd hwnnw ac a benderfynir yn unol 4 pharagraff 10 neu a amrywir yn unol &
pharagraff 12; a

(b) adio'r canlyniadau at ei gilydd.

8. Mae'r costau mewn amser o ran unrhyw reolaethau yn cynnwys unrhyw daliadau goramser
neu Iwfansau eraill tebyg a delir i'r arolygydd o dan sylw o dan ei gontract cyflogaeth neu ei gontract
am wasanaethau am arfer y rheolaethau hynny.

9.—(1) Wrth benderfynu cyfanswm yr amser a dreuliwyd yn arfer rheolaethau, caiff unrhyw
amser a dreuliwyd gan arolygydd yn teithio i fangre neu o fangre lle y mae'r arolygydd yn arfer
rheolacthau swyddogol ac y caiff ei dalu amdani o dan gontract cyflogaeth neu gontract am
wasanaethau ei gyfrif fel pe bai'n amser a dreuliwyd gan yr arolygydd yn arfer rheolaethau.

(2) Wrth benderfynu ar gyfanswm yr amser a dreuliwyd yn arfer rheolaethau, mae unrhyw amser
a gaiff ei dreulio gan arolygydd—

(a) mewn unrhyw fangre y mae'r arolygydd wedi mynd iddi at ddiben arfer rheolaethau
swyddogol ac y mae'n cael ei dalu amdani o dan gontract cyflogaeth neu gontract am
wasanaethau (ni waeth a yw'n gallu arfer rheolaethau yno ai peidio); a

(b) mewn unrhyw fan arall—

(i) pan fo'r arolygydd ar gael i arfer rheolaethau ond pan nad yw mewn gwirionedd yn
arfer unrhyw reolaethau o'r fath, a

(i1) y telir yr arolygydd amdano o dan ei gontract cyflogaeth neu ei gontract am
wasanaethau,

i'w gyfrif fel pe bai'n amser pan oedd yr arolygydd yn arfer rheolaethau.

10. Rhaid i'r Asiantaeth benderfynu ar y tal yr awr sy'n gymwys i arolygwyr, a chaiff benderfynu
ar daliadau gwahanol ar gyfer arolygwyr gwahanol neu ddosbarthau gwahanol o arolygydd, gan roi
sylw i lefel cymwysterau a phrofiad gwahanol arolygwyr neu wahanol ddosbarthau o arolygydd ac
i gost arfer rheolaethau gan wahanol arolygwyr neu wahanol ddosbarthau o arolygydd.

11. Mae'r tal yr awr ar gyfer unrhyw arolygydd neu ddosbarth o arolygydd i'w gyfrifo fel y bydd
yn adlewyrchu'r cyfryw gyfran o gostau'r eitemau a restrir yn Atodiad VI i Reoliad 882/2004 a
dynnir gan yr arolygydd hwnnw neu'r dosbarth hwnnw o arolygydd wrth arfer rheolaethau (ac eithrio
unrhyw gostau ychwanegol a ystyrir yn unol 4 pharagraff 8) ag y mae'r Asiantaeth o'r farn ei bod
yn gyfran briodol ar y tdl hwnnw yr awr.

12. Caiff yr Asiantacth amrywio unrhyw gyfradd a benderfynir yn unol & pharagraff 10 os
ymddengys iddi, a hithau wedi ystyried yr amrywiadau mewn costau y cyfeirir atynt ym mharagraff
11, fod angen gwneud hynny.



